
Abstract. Arctium lappa contains various BACs, but a comparative analysis of the 
composition of these compounds in roots and leaves has not been sufficiently studied, 
which complicates their rational use. The aim of this study is to identify the differences 
in the chemical composition of the roots and leaves of the A.lappa. The results of the 
phytochemical analysis revealed significant differences in the content of BACs in the 
roots and leaves of A.lappa. The roots are characterized by a high content of saponins 
(4,71%), alkaloids (1,92%), and carbohydrates (1,36%), whereas the leaves are rich in 
tannins (16,34%) and flavonoids (2,02%). These differences may explain the varying 
pharmacological activity of different plant parts and indicate the need for differentiated 
approach to their use. Using atomic absorption spectrometry, it was determined that 
potassium, sodium, magnesium, and iron are predominant in both parts of the plant. 

GC-MS confirmed the presence of pharmacologically important bioactive compounds 
in both roots and leaves. In the ethyl acetate extract of the leaves, the major constituents 
were 1,3-Dioxolane-2,2-diethanol (39,07%), 9,12,15-Octadecatrienoic acid (Z,Z,Z)- 
(8,81%), Phytol (4,99%), Sucrose (2,69%), 3,7,11,15-Tetramethyl-2-hexadecen-1-ol 
(2,12%), cis-13-Eicosenoic acid (2,09%). In contrast, the hexane extract of the roots was 
dominated by Nonacosane (15.78%), Heptacosane (15.78%), Hexacosane (12,55%), 
Pentacosane (11,61%), Squalene (6,02%), Bis(2-ethylhexyl)phthalate (6,86%). The 
obtained data can be used in the development of phytopharmaceuticals, cosmetic 
products, as well as for the standardization of medicinal plant raw materials.

Keywords: Arctium lappa, biologically active compounds, biological activity, 
phytopreparation, gas chromatography-mass spectrometry

Аннотация. Arctium lappa құрамында әртүрлі биологиялық белсенді қосы
лыстар (ББЗ) бар, алайда тамырлары мен жапырақтарындағы осы қосылыстардың 
құрамын салыстырмалы талдау жеткіліксіз зерттелген, бұл оларды ұтымды 
пайдалануды қиындатады. Бұл зерттеудің мақсаты Arctium lappa өсімдігінің 
тамыры мен жапырақтарының химиялық құрамындағы айырмашылықтарды 
анықтау болып табылады. Фитохимиялық талдау нәтижелері нәтижелер Arctium 
lappa тамыры мен жапырақтарындағы ББЗ-дың құрамындағы айтарлықтай 
айырмашылықтарды көрсетті. Тамырлар сапониндер (4,71%), алкалоидтар (1,92%) 

мен көмірсулардың (1,36%) көп мөлшерімен сипатталады, ал жапырақтары тері 
илегіш заттар (16,34%) мен флавоноидтарға (2,02%) бай. Бұл айырмашылықтар 
өсімдік бөліктерінің әртүрлі фармакологиялық белсенділігін анықтай алады 
және оларды қолдануға сараланған тәсілдің қажеттілігін көрсетеді. Атомдық-
абсорбциялық спектрометрияның көмегімен өсімдіктің екі бөлігінде де калий, 
натрий, магний және темір басым екені анықталды. ГХ-МС өсімдіктің екі бөлігінде 
де фармакологиялық маңызды биоактивті заттардың бар екенін растады. Arctium 
lappa жапырақтың этилацетатты сығындысында 1,3-Dioxolane-2,2-diethanol 
(39,07%), 9,12,15-Octadecatrienoic acid (Z,Z,Z)- (8,81%), Phytol (4,99%), Sucrose 
(2,69%), 3,7,11,15-Tetramethyl-2-hexadecen-1-ol (2,12%) және cis-13-Eicosenoic 
acid (2,09%) үлестері басым болды, ал тамырының гександы сығындысының 
құрамында 31 қосылыс анықтылып және олардың ішінде, ең жоғары пайыздық 
мөлшерге Nonacosane (15,78%), Heptacosane (15,78%), Hexacosane (12,55%) және 
Pentacosane (11,61%), Squalene (6,02%), Bis(2-ethylhexyl) phthalate (6,86%) ие 
болды. Алынған деректер фитопрепараттарды, косметикалық құралдарды әзірлеу 
кезінде, сондай-ақ дәрілік өсімдік шикізатын стандарттау кезінде пайдаланылуы 
мүмкін. Сонымен қатар, зерттеу нәтижелері Arctium lappa жеке компоненттерінің 
фармакологиялық белсенділігін әрі қарай зерттеуге, сондай-ақ ББЗ-ды оқшаулау 
және тазарту әдістерін оңтайландыруға пайдалы болуы мүмкін.

Түйін сөздер: Arctium lappa, биологиялық белсенді қосылыстар, биологиялық 
белсенділік, фитопрепараттар, газды хроматографиясы-масс-спектрометрия

Аннотация. Arctium lappa содержит различные биологически активные 
соединения (БАВ), однако сравнительный анализ состава этих соединений в корнях 
и листьях изучен недостаточно, что затрудняет их рациональное использование. 
Целью данного исследования является выявление различий в химическом составе 
корня и листьев растения Arctium lappa (лопух). Результаты фитохимического 
анализа показали существенные различия в содержании БАВ в корнях и листьях 
Arctium lappa. Корни характеризуются высоким содержанием сапонинов (4,71%), 
алкалоидов (1,92%) и углеводов (1,36%), а листья богаты дубильными веществами 
(16,34%) и флавоноидами (2,02%). Эти различия могут объяснять различную 
фармакологическую активность частей растений и указывать на необходимость 
дифференцированного подхода к их использованию. C помощью атомно-
абсорбционной спектрометрии было установлено, что в обеих частях растения 
преобладают калий, натрий, магний и железо. ГХ-МС подтвердил наличие 
фармакологически важных биоактивных веществ в обеих частях растения. В 
этилацетатном экстракте листьев Arctium lappa были преобладали 1,3-Dioxolane-
2,2-diethanol (39,07%), 9,12,15-Octadecatrienoic acid (Z,Z,Z)- (8,81%), Phytol 
(4,99%), Sucrose (2,69%), 3,7,11,15-Tetramethyl-2-hexadecen-1-ol (2,12%) и cis-13-
Eicosenoic acid (2,09%), в то время как гексановый экстракт корней содержал 31 
соединение, среди которых наибольший процент имели Nonacosane (15,78%), 
Heptacosane (15,78%), Hexacosane (12,55%), Pentacosane (11,61%), Squalene 
(6,02%), Bis(2-ethylhexyl) phthalate (6,86%). Полученные данные могут быть 
использованы при разработке фитопрепаратов, косметических средств, а также 
при стандартизации лекарственного растительного сырья. Кроме того, результаты 
исследования могут быть полезны для дальнейшего изучения фармакологической 
активности отдельных компонентов Arctium lappa, а также для оптимизации 
методов выделения и очистки БАВ.

Ключевые слова: Arctium lappa, биологически активные соединения, биоло
гическая активность, фитопрепараты, газовая хроматография-масс-спектрометрия

Кіріспе. Қазіргі фармацевтикалық ғылым биологиялық белсенді табиғи 
қосылыстарды іздеуге ерекше мән беріп, жоғары тиімділік пен төмен уыттылыққа 
ие жаңа субстанцияларды зерттеуге бағытталған. Әлемдік денсаулық сақтау 
ұйымының (WHO) мәліметтері бойынша, дамушы елдерде халықтың шамамен 
80%-ы емдік мақсатта дәрілік өсімдіктерді қолданады (WHO, 2013). Бұл 
өсімдіктердің қолжетімділігі мен уыттылығы төмен белсенді заттарға бай болуы 

олардың заманауи дәрілік заттарды жасаудағы әлеуетін арттырады (Chaachouay, 
2024). Осы тұрғыда микробқа қарсы, антиоксиданттық, қабынуға қарсы әсері бар 
табиғи қосылыстарды анықтау мен зерттеу маңызды ғылыми бағытқа айналып 
отыр.

Перспективалы, бірақ жеткілікті түрде зерттелмеген өсімдіктердің бірі – 
Қазақстанда кеңінен таралған және халық медицинасында түрлі ауруларды емдеу 
мақсатында қолданылып келе жатқан түйежапырақ немесе шоңайна (Arctium 
lappa). Бұл өсімдіктің химиялық құрамын зерттеуде негізінен оның тамыр 
бөлігіне назар аударылады, себебі онда инулин, полисахаридтер, сапониндер, 
флавоноидтар, таниндер және органикалық қышқылдар сияқты биологиялық 
белсенді заттар шоғырланған. Алайда, шоңайнаның тек тамырында ғана емес, 
оның жапырақтарында да фармакологиялық тұрғыдан құнды метаболиттер болуы 
мүмкін, бұл олардың химиялық құрамына салыстырмалы талдау жүргізудің 
өзектілігін көрсетеді.

Осы зерттеу жұмысы Arctium lappa өсімдігінің тамырлары мен жапырақтарының 
химиялық құрамын салыстырмалы түрде талдауға бағытталған. Алынған 
нәтижелер өсімдіктің жер асты және жер үсті бөліктерінің негізгі компоненттік 
ерекшеліктерін айқындауға, сондай-ақ олардың микробқа қарсы және 
дерматологиялық препараттар жасаудағы әлеуетін бағалауға мүмкіндік береді.

Материалдар және әдістер. Зерттеу нысандары: Қазақстан Республикасының 
Алматы облысының Қарасай ауданынан жиналған Arctium lappa (шоңайна) 
өсімдігінің тамырлары мен жапырақтары.

Өсімдіктің тамыр бөлігі топырақ қалдықтарынан тазартылып, дистилденген 
сумен жуылды, содан кейін жақсы желдетілетін бөлме жағдайында бөлме 
температурасында көлеңкеде табиғи кептіру әдісімен кептірілді. Жапырақтары 
алдын ала кесіліп, тазартылған сумен өңделіп, сол тәрізді әдіспен кептірілді. 
Кептіру процесінен кейін өсімдік тамырлары мен жапырақтар біркелкі ұсақтау 
мақсатында механикалық өңдеуден өткізіліп, зертханалық диірменде ұнтақталған. 
Зерттеу нысандардан биологиялық белсенді кешен алу үшін мацерация әдісі 
қолданылды. Arctium lappa өсімдігінің фитохимиялық сараптамасы Қазақстан 
Республикасының Мемлекеттік Фармакопеяның (ҚР МФ) І басылым ережелері 
бойынша жасалынды. Өсімдік шикізатының құрамындағы макро- және 
микроэлементтер атомды-абсорбционды спектрлі әдіс арқылы анықталды. 

Оптималды экстрагентті таңдау үшін 0,1 г шикізатты 10 мл су, бензол, 
этанол, этилацетат, бутанол еріткіштерінде ерітіліп 24 сағатқа қалдырылды. 
Кейін аталған экстрактарға қағазды хроматография (ҚХ) әдісі арқылы сапалық 
анализ жасалды. Фитосараптама барысында 13 түрлі реагенттер қолданылды. 
Минералдық құрамын анықтау әдістемесі: Зерттелетін шикізатты ұнтақталып, 2 
г мөлшерінде алдын ала тұрақталған фарфор тигельге салынады. Тигельдегі үлгі 
электр плиткада қыздырылып, шикізат толықтай көмірге айналғанша күйдіріледі. 
Одан кейін тигель эксикаторда салқындатылады және аналитикалық таразыда 
өлшенеді. Үлгі муфель пешінде 500–600 °С температурада 4 сағат бойы толық 
күлге айналғанша өртеледі. Күйдіру аяқталған соң тигель қайтадан эксикаторда 

салқындатылып, тұрақты массаға жеткенге дейін таразыда өлшенеді. Кейін күлге 
айналған қалдықтың үстіне 5 мл азот қышқылының (HNO₃) 1:1 ерітіндісі құйылып, 
электр плиткада ылғал тұз қалғанша қыздырылады. Қалған тұздың үстіне 10–15 
мл 1 н HCl немесе 1 н HNO₃ қосылып ерітіндіге толық ерітіледі. Дайын болған 
ерітінді 25 мл көлемге дейін өлшемдік колбаға құйылып, белгіленген сызыққа 
дейін жеткізіледі. Сонымен қатар, дәл осындай жағдайда «бақылау» ерітінді 
дайындалады.

Алынған ерітінділердің макро- және микроэлементтік құрамын анықтау 
Shimadzu AA-6200 атомды-абсорбциялық спектрометрі (Жапония) қолданылды. 
Талдау әл-Фараби атындағы Қазақ ұлттық университетінің Физика-химиялық 
зерттеу әдістері және талдау орталығында (ЦФХМА) жүргізілді.

Сонымен қатар, Arctium lappa өсімдігінің құрамы газды хроматографиясы-
масс-спектрометрия (ГХ-МС) әдісі арқылы зерттелді. Зерттеу үшін Agilent MSD 
ChemStation масс-спектрометриялық детекторы бар газ хроматографиялық жүйесі 
пайдаланылды. 

Талдау шарттары:
•	енгізілген үлгінің көлемі – 0,5 мкл;
•	инжектор температурасы – 280 °C;
•	капиллярлық баған DB-WaxEtr (30 м × 0,25 мм × 0,25 мкм);
•	тасымалдаушы газ – гелий 1 мл/мин жылдамдықпен;
•	температура бағдарламасы: 40 °C (5 мин), содан кейін 5 °C/мин 300 °C дейін 

(5 мин);
•	SCAN анықтау режимі (m/z 34–750).
Деректерді өңдеу Wiley 7-ші басылымы және NIST’02 масс-спектр 

кітапханалары арқылы орындалды.
Зерттеу нәтижелері және оларды талқылау. Arctium lappa өсімдігінен ББЗ 

бөліп алу мақсатында оптималды экстрагент таңдау үшін су, бензол, этанол, эти
лацетат, бутанол еріткіштеріндегі экстрактивті заттардың мөлшері анықталды 
(1-сурет).

1 сурет – Arctium lappa өсімдігі үшін оптималды еріткішті таңдау 

Зерттеу нәтижелеріне сәйкес, Arctium lappa өсімдігінің биологиялық 
белсенді қосылыстарын экстракциялау үшін ең қолайлы еріткіш ретінде этанол 
анықталды. Бұл еріткіш флавоноидтар, фенолдық қосылыстар, аминқышқылдары 
және тері илегіш заттар секілді әртүрлі полярлы қосылыстарды тиімді ерітумен 
ерекшеленеді. Сонымен қатар, су да экстрагент ретінде жоғары экстракция 
қабілетін көрсетіп, фенолдар мен таниндерді бөлуге мүмкіндік берді. Этилацетат 
пен бутанол негізінен каротиноидтар мен кумариндерді бөліп алу үшін жарамды 
болып шықты, ал бензол қосылыстарды еріту қабілеті бойынша ең төмен 
көрсеткіш көрсетті.

Жүргізілген зерттеулердің негізінде Arctium lappa жапырағынан биологиялық 
белсенді қосылыстарды алу үшін оңтайлы еріткіш ретінде 96%-дық этанол 
ерітіндісі, ал өсімдіктің тамыр бөлігінен экстракция жүргізу үшін 50%-дық 
этанол ерітіндісі қолайлы екендігі анықталды. Осы себепті, сапалық және сандық 
талдаулар үшін сәйкес спирттің сулы ерітінділерін пайдалану негізделген шешім 
болып табылады.

Зерттелген нысандардан биологиялық белсенді қосылыстарды алу үшін 
мацерация немесе тұндыру әдісі қолданылды. Бұл әдіс – өсімдік шикізатынан 
биологиялық белсенді заттарды экстракциялау үшін жиі қолданылатын қарапайым 
және тиімді әдістердің бірі. Бұл әдіс өсімдік ұнтағының бөлшектерін бөлме 
температурасында немесе аздап қыздырылған еріткішке ұзақ уақыт бойы салып 
қоюға негізделеді. Мацерация кезінде еріткіш  өсімдік жасушаларына диффузия 
арқылы енеді және жасуша ішіндегі ерігіш қосылыстар ерітіндіге өтеді. Бұл 
процесс пассивті түрде жүреді және қыздыру немесе қысым қолдануды қажет 
етпейді, сол себепті термолабильді (жылуға сезімтал) қосылыстарды сақтауға 
мүмкіндік береді. Экстракция соңында алынған ерітінді сүзіліп, ары қарай 
буландыру және химиялық талдау үшін дайындалды (Бурашева, 2015).

Зерттеу барысында мацерация әдісін қолдану арқылы биологиялық белсенді 
қосылыстарды экстракциялау процесінің технологиялық параметрлері 1-кестеде 
көрсетілген:

1 кесте – Мацерация әдісімен Arctium lappa өсімдігінен экстракт алу үрдісінің технологиялық 
параметрлері

Параметрлер
Нәтижесі

жапырақтан тамырдан
Еріткіш 96% этил спирті 96% этил спирті және  дистилденген су
Шикізат-ерітінді қатынасы 1:8 1:5:5
Экстракция уақыты 1 апта 1 апта
Экстракция реті 3 рет 3 рет
Процесс температурасы 20-25 °C 20-25 °C

Өсімдік шикізатының құрамындағы биологиялық белсенді заттардың сандық 
көрсеткіштері стандартты әдістер бойынша анықталды. Алынған нәтижелер 
2-кестеде және 2-суретте көрсетілген:

2 кесте – Arctium Lappa құрамындағы биологиялық белсенді заттардың сандық көрсеткіштері

Өсімдік құрамындағы ББЗ  тобы
Пайыздық мөлшері (%)

жапырақта тамырда
Органикалық қышқылдар 1,42 0,13
Флавоноидтар 2,02 0,66
Алкалоидтар 0,076 1,92
Кумариндер 1,32 0,64
Сапониндер 2,17 4,71
Тері илегіш заттар 16,34 0,31
Көмірсулар 0,82 1,36

2 сурет – Arctium Lappa құрамындағы 
биологиялық белсенді заттардың сандық көрсеткіштері

Шоңайна өсімдігінің жапырақтары мен тамырының құрамындағы биологиялық 
белсенді қосылыстардың салыстырмалы талдауы олардың әр бөлігінде белгілі бір 
қосылыстардың әртүрлі концентрацияда болатынын көрсетті. Бұл қосылыстар 
өсімдіктің фармакологиялық қасиеттерін айқындап, оның дәрілік мақсатта 
қолданылу мүмкіндіктерін негіздейді. Шоңайна жапырақтары мен тамырлары, 
сондай-ақ олардан бөлініп алынған жеке метаболиттер, антиоксиданттық және 
қабынуға қарсы белсенділіктерімен ерекшеленеді, бұл жасушасыз жүйелерде, 
жасуша дақылдарында және жануарлар үлгілерінде жүргізілген зерттеулермен 
дәлелденген (Lyu, et al, 2020).

Arctium Lappa жапырағында ең жоғары мөлшерде тері илегіш заттар (16,34%), 
флавоноидтар (2,02%) және органикалық қышқылдар (1,42%) кездескен. 
Тері илегіш заттардың (таниндердің) көп мөлшері олардың айқын қабынуға 
қарсы, антисептикалық және адсорбенттік қасиеттеріне байланысты. Ғылыми 
деректер таниндердің микроорганизмдердің көбеюін тежейтінін, шырышты 
қабықтарға тұтқыр әсер етіп, қан кетуді тоқтататынын көрсетеді (Maugeri, et al, 
2022). Сондықтан таниндерге бай өсімдіктер стоматит, тонзиллит, асқазан-ішек 
ауруларын емдеуде қолданылады. Сонымен қатар, олардың антиоксиданттық 

әсері қартаюға қарсы косметикалық құралдарда пайдалануға негіз болады (Jing, 
et al, 2022).

Флавоноидты қосылыстар жапырақта да (2,02%), тамырда да (0,66%) 
кездеседі, алайда олардың концентрациясы жапырақтарда 1,36%-ға жоғары 
болатынын байқаймыз. Флавоноидтардың негізгі биологиялық белсенділігі – 
капиллярларды нығайту, антиоксиданттық және қабынуға қарсы әсерлер көрсету. 
Олардың бос радикалдарды бейтараптандырып, жасушалық қартаю процестерін 
баяулататыны және жүрек-қантамыр жүйесінің қызметін жақсартатыны белгілі. 
Сонымен қатар, флавоноидтар қан тамырларының өткізгіштігін төмендетіп, 
веноздық жеткіліксіздіктің алдын алуға ықпал етеді (Пугина, 2022).

Тамыр бөлігінде сапониндер (4,71%), алкалоидтар (1,92%) және 
көмірсулар (1,36%) жоғары концентрацияда анықталды. Сапониндер жасуша 
мембраналарының өткізгіштігін арттыратын беттік-белсенді қосылыстар ретінде 
сипатталады. Ғылыми деректер олардың қандағы холестерин деңгейіне, сүйек 
тінінің беріктігіне, глюкоза алмасуына және онкопротекторлық әсеріне оң ықпал 
ететінін көрсетеді. Сонымен қатар, сапониндер тромбоциттердің агрегациясын 
тежейді, гиперкальциурияны емдеуде маңызды рөл атқарады және ауыр 
металдармен улану кезінде антидоттық қасиеттер көрсетеді (Kareem, et al, 2022).

Arctium lappa тамырының көмірсулары гемопоэзді ынталандыру қабілетіне 
ие және зертханалық жануарларда анемияға қарсы белсенділік көрсетеді 
(Cычев, 2024). Сонымен қатар, бұл полисахаридтер иммундық жүйенің қызметін 
жақсартып, цитокиндердің өндірілуін ынталандырады. Олар иммуномодуляторлық 
әсер көрсетіп, антиденелердің синтезін реттеуге қатысады (Lu, et al, 2023). Arctium 
lappa тамырынан бөлінген көмірсулардың қабынуға қарсы қасиеттері зертханалық 
жануарлардың колит үлгілерінде дәлелденген (Skowrońska, et al, 2021).

Фруктандар, әсіресе инулин түріндегі қосылыстар, липидтік алмасуды реттеуде 
маңызды рөл атқарады. Олар қандағы триглицеридтердің, жалпы холестериннің 
және ТТЛП (төмен тығыздықтағы липопротеидтердің) деңгейін төмендетіп, 
ТЖЛП (жоғары тығыздықтағы липопротеидтердің) концентрациясын арттырады. 
Сонымен қатар, фруктандар тағамның энергетикалық құндылығын азайтып, 
артық салмақтың алдын алуға ықпал етеді, өйткені олар жоғарғы асқазан-ішек 
жолдарында гидролизденбейді және метаболизденбейді. Жемістерде глюкозаның 
ассимиляциясы арқылы майдың ыдырау процестері белсендіріліп, семіздіктің 
даму қаупі төмендейді (Васфилова, 2021). Жүргізілген зерттеулер нәтижесінде 
алкалоидтардың мөлшері жапырақта (0,076%) төмен, ал тамырда айтарлықтай 
жоғары (1,92%) болатыны анықталды. Алкалоидтар жоғары биологиялық белсен
ділікке ие табиғи қосылыстар тобына жатады. Медициналық тәжірибеде кейбір 
алкалоидтар спазмолитикалық, анальгетикалық және гипотензивтік дәрілер 
ретінде қолданылады. Төмен еру қабілеті мен биожетімділігіне қарамастан, өсімдік 
тектес алкалоидтар ісікке қарсы перспективалық агенттер болып саналады. Бұл 
қосылыстарды клиникалық қолдануға енгізу үшін олардың мақсатты жасушаларға 
жеткізілуін оңтайландыруға бағытталған қосымша зерттеулер қажет (Olofinsan, 
2023).

Макро- және микроэлементтердің сандық мөлшерін анықтау атомды-
абсорбциялық спектрометрия әдісі арқылы жүзеге асырылды. Атомды-
абсорбциялық спектрометрия әдісі зерттелетін үлгідегі элементтердің сандық 
мөлшерін олардың жарықты белгілі бір толқын ұзындығында сіңіру қабілетіне 
негізделіп анықтауға мүмкіндік береді. Бұл әдіс жоғары дәлдікпен микро- 
және макроэлементтерді анықтауға қолданылады. Зерттеу  Shimadzu AA-
6200 — жалындық атомизация жүйесімен жабдықталған екі сәулелік атомды-
абсорбциялық спектрометрінде жүргізілді. Бұл құрылғыда зерттелетін сұйық үлгі 
аэрозоль түрінде арнайы бүріккіш арқылы жалынға түседі. Жалынның әсерінен 
үлгідегі элементтер атом күйіне өтеді. Атомдар тек өздеріне тән спектрлік 
сызықтағы жарықты сіңіреді. Құрылғыда орнатылған қуыс-катодты шамдар 
белгілі бір элементке тән монохроматтық жарық сәулесін шығарады. Бұл сәуле 
атомдардан өткенде оның бір бөлігі сіңіріледі. Сіңірілген сәуле қарқындылығы 
(абсорбция) арқылы зерттелетін элементтің концентрациясы анықталады 
(Genovesi, 2014). Зерттеу нәтижелер 3-кестеде және 3-суретте көрсетілген. 
Алынған нәтижелер бойынша Arctium lappa жапырағында калий (1788,48 мкг/
мл), кальций (281,46 мкг/мл), магний (282,29 мкг/мл) және темір (33,546 мкг/
мл) жоғары концентрацияда жинақталған, бұл олардың белсенді метаболизмін 
көрсетеді. Тамырда кейбір элементтердің, әсіресе темір (37,3 мкг/мл) мен 
натрийдің (37,8 мкг/мл), салыстырмалы түрде тең мөлшерде болуы байқалады. 
Мырыш, мыс және марганец сияқты микроэлементтер негізінен жапырақта 
басым. Атап кететін жайт, жапырақ құрамында кадмий мен қорғасын сияқты улы 
элементтер болған жоқ. Тек никель (Ni) анықталып, алайда оның мөлшері өте 
төмен болды, яғни 0,251 мкг/мл құрады. Ал шоңайна тамырларындағы аталған 
элементтердің мөлшері Мемлекеттік Фармакопея ұсынған ауыр металдардың 
шекті рұқсат етілген концентрациясынан аспайды. 

3 кесте - Arctium Lappa  күлдік қалдығының құрамындағы макро- және микроэлементтері
Минералды
Элементтер

Мөлшері, (мкг/мл)
Жапырақта Тамырда

Мaкроэлементтер
Кaлий (K) 1788,480 1524,740

Кaльций (Ca) 281,460 67,310
Мaгний (Mg) 228,290 186,986
Нaтрий (Na) 36,220 48,000

Микроэлементтер
Темір (Fe) 33,546 37,8

Мырыш (Zn) 1,999 0,0001
Мыc (Cu) 1,681 -

Мaргaнец (Mn) 1,402 0,0678
Ультрамикроэлементтер

Никель (Ni) 0,251 0,1776
Кадмий (Cd) - 0,0256

Қорғасын (Pb) - 0,1118

3 сурет - Arctium Lappa  күлдік қалдығының құрамындағы 
макро- және микроэлементтері

Жапырақта калий, кальций, магний, мырыш, мыс, марганец мөлшері 
жоғары болуы оны антиоксиданттық, қабынуға қарсы, седативтік және 
иммуномодуляторлық қасиеттерін қамтамасыз етуі мүмкін. Тамырда темір мен 
натрийдің көп мөлшерде болуы оны анемияға қарсы және детоксикациялық әсер 
көрсететін субстанция ретінде қарастыруға болатынын көрсетеді. Жалпы, Arctium 
lappa-ның минералдық құрамы оның фармакологиялық қасиеттеріне ықпал етіп, 
дәрілік өсімдік ретінде қолданылу мүмкіндігін растайды.

Arctium lappa өсімдігінің сығындыларының құрамына кіретін қосылыстарды 
толық әрі нақты анықтау мақсатында алғаш рет газдық хроматография–
масс-спектрометрия (ГХ–МС) әдісімен салыстырмалы талдау жүргізілді. 
Компоненттерді анықтау хроматограммадағы шыңдардың ұсталыну уақыты мен 
жеке компоненттердің толық масс-спектрлерін масс-спектрлік кітапхананың таза 
қосылыстарының сәйкес деректерімен салыстыру арқылы жүзеге асырылды. 
Зерттеу әл-Фараби атындағы ҚазҰУ-дың «Физикалық-химиялық зерттеу әдістері 
және талдау орталығында» жасалды. 

Arctium lappa-ның жапырақтың этилацетатты сығындысының ГХ-МС талдау 
нәтижелері 4-суретте келтірілген:

4 cурет – Arctium lappa жапырағының этилацетатты сығындысының 
ГХ-MС сараптама нәтижелері

Талдау нәтижелері бойынша Arctium lappa жапырақтың этилацетатты 
сығындысының құрамында жалпы 32 қосылыс анықталды, оның ішінде 
спирттер, күрделі эфирлер, дитерпендер, көмірсулар және май қышқылдары бар 
екенін көрсетті. Ең жоғары пайыздық мөлшерге ие негізгі қосылыстар қатарына 
1,3-Dioxolane-2,2-diethanol (39,07%), 9,12,15-Octadecatrienoic acid (Z,Z,Z)- 
(8,81%), Phytol (4,99%), Sucrose (2,69%), 3,7,11,15-Tetramethyl-2-hexadecen-
1-ol (2,12%) және cis-13-Eicosenoic acid (2,09%) жатады. Ғылыми зерттеулер 
көрсеткендей, 9,12,15-Octadecatrienoic acid (Z,Z,Z)- жүрек-қантамыр жүйесіне 
оң әсер етіп, коронарлық артерия ауруының қаупін төмендетуге ықпал етеді. 
Сонымен қатар, соңғы зерттеулер оның антиметаболикалық синдромға қарсы, 
ісікке қарсы, қабынуға қарсы, антиоксиданттық, липид алмасуын реттейтін және 
нейропротекторлық қасиеттерге ие екенін, сондай-ақ ішек микрофлорасының 
қызметін реттеуге қатысатынын дәлелдейді (Parvathi, et al, 2022). Phytol (фитол) 
– ациклді табиғи дитерпен спирті және хлорофилл молекуласының құрамдас 

бөлігі. Бұл қосылыс көбінесе хош иісті компонент ретінде қолданылғанымен, 
оның биомедициналық әлеуеті зор. Фитол қабынуды басатын қасиетке ие, ол 
циклооксигеназа-1 (ЦОГ-1) және циклооксигеназа-2 (ЦОГ-2) ферменттерін 
тежеу арқылы қабыну процесін төмендетеді, сондай-ақ каппа B ядролық факторы 
(NF-κB) мен интерлейкин-1β (IL-1β) сигналдық жолдарын басады. Фитол 
ацетилсалицил қышқылымен немесе натрий диклофенакымен бірге қолданғанда 
эксперименталды жануарларда табанның ісінуін азайту арқылы қабынуға қарсы 
әсерді күшейтеді (Islam, et al, 2020).

Arctium lappa-ның тамырынан бөліп алынған гексан сығындысының ГХ-МС 
талдау нәтижелері 5-суретте келтірілген:

5 cурет – Arctium lappa тамырының гександы сығындысының 
ГХ-MС сараптама нәтижелері

5-Суреттен көріп тұрғанымыздай, Arctium lappa тамырының гександы 
сығындысының құрамында 31 қосылыс анықталды, алайда оның компоненттері 
жапырақ құрамында болатын заттардан әлдеқайда өзгешелеу болды. Атап 
айтсақ, көмірсутектер, күрделі эфирлер, қышқылдар, спирттер және фталаттар 

анықталды. Олардың ішінде ең жоғары пайыздық мөлшерге ұзын тізбекті 
алкандар: Nonacosane (15,78%), Heptacosane (15,78%), Hexacosane (12,55%) және 
Pentacosane (11,61%) болды. Бұл қосылыстар терінің гидрофобты тосқауылын 
қалыптастырып, ылғалдың жоғалуын азайтады, сонымен қатар антиоксиданттық 
әсері арқылы жасушалардың зақымдануын тежеуге ықпал етеді, сондықтан оларды 
косметикалық және дерматологиялық препараттарда кеңінен қолдануға болады 
(Ferracane, et al, 2010). Сондай-ақ, Squalene (6,02%), Bis(2-ethylhexyl) phthalate 
(6,86%) және Octadecanoic acid, butyl ester (2,32%) сияқты қосылыстардың едәуір 
мөлшері табылды. Фенолды қосылыс – Phenol, 2,4-bis(1,1-dimethylethyl)- (2,27%) 
болуы антиоксиданттық қасиеттерін көрсетеді (Chan, et al, 2011). Сонымен қатар, 
май қышқылдарының күрделі эфирлері, мысалы, Hexadecanoic acid, methyl ester 
(1,96%) және 9,12-Octadecadienoic acid, ethyl ester (1,03%) табылды. Squalene 
- табиғи антиоксидант болып, терінің тосқауыл қызметін жақсартып, қартаю 
процесін баяулатады және иммундық жүйені қолдауға ықпал етеді (Shyam, et al, 
2024). Ал Hexadecanoic acid, methyl ester және Octadecanoic acid, butyl ester сияқты 
май қышқылының эфирлері теріні жұмсартып, қабынуға қарсы әсер көрсетеді және 
липид алмасуын реттейді, осылайша теріні қорғау және регенерация процестеріне 
оң әсер етеді. Зерттеу барысында кейбір фталат қосылыстары, мысалы, Dibutyl 
phthalate және Bis(2-ethylhexyl) phthalate анықталса да, олар табиғи құрамның 
тұрақты бөлігі ретінде қаралмайды. Сондай-ақ, кейбір фталаттар эндокринді 
бұзатын әсерлерге ие болуы мүмкін (Miyazawa, et al, 2005). Жалпы, Arctium 
lappa тамырларының химиялық профилі фармакологиялық тұрғыдан пайдалы 
биологиялық белсенді компоненттерді қамтығанын айқын болып тұр. 

Қорытынды. Зерттеу нәтижелері шоңайна өсімдіктің тамыры мен 
жапырақтарының химиялық құрамы олардың әртүрлі биологиялық белсенділікке 
ие болуы мүмкіндігін көрсетеді. Жапырақтарда антиоксиданттық және қабынуға 
қарсы әсері бар тері илегіш заттар (16,34%), флавоноидтар (2,02%) және 
сапониндер (2,17%) жоғары деңгейде жинақталған, сонымен қатар кальций 
(281,46 мкг/мл), магний (228,29 мкг/мл) және темір (33,546 мкг/мл) көп мөлшері 
олардың қоректік құндылығын арттырады. Тамырлар алкалоидтар (1,92%) 
мен полисахаридтерге (1,36%) бай болып, адаптогендік және анальгетикалық 
әсер беруі мүмкін, сондай-ақ құрамында көмірсутектер (Pentacosane – 11,61%, 
Heptacosane – 15,78%, Nonacosane – 15,78%), фенолдық қосылыстар (2,27%) және 
сквален (6,02%) болуы дерматологиялық қолдану мүмкіндігін көрсетеді. ГХ-МС 
талдауы екі өсімдік бөлігі құрамында да фармакологиялық тұрғыдан маңызды 
биоактивті заттардың бар екенін растады. Жалпы, жапырақтары медицинада 
антиоксиданттық және микроэлементтік қасиеттерімен, ал тамырлары 
адаптогендік және дерматопротекторлық әлеуетімен перспективалы, бұл оларды 
фармакологиялық зерттеулерде және фитопрепараттар жасауда пайдалануға 
мүмкіндік береді.

